
የጾታ እና ስነ-
ተዋልዶ ጤና

በአጎራባች ዘርፎች እና 
እንቅስቃሴዎች ላይ የቋንቋ 
ለውጥ ተጽዕኖ ማሳደር።

መግቢያ

ስለ ሴት ልጅ ግርዛት እና መቁረጥ (FGM) ውይይቶችን ማዘጋጀት ለ ሴት 
ልጅ ትውልድ፡ አፍሪካ መር ግርዛትን ለማስቆም ለሚደረገው እንቅስቃሴ 
የሚድረገው ድጋፍ (TGG-ALM) የስራችን አስፈላጊ  አካል ነው። በንቅናቄው 
ጥቅም ላይ የሚውለው ቋንቋ ሚና የሴት ልጅ ግርዛትን ለማስቆም እንደ 
ባህላዊ አንጻራዊነት እና የአባታዊ ወግ የመሳሰሉትን አስተሳሰብ ለውጦች 
ለማምጣት እና ሰብአዊ መብቶች፣ ፍትህ እና እኩልነት የሰፈነበት፣ ከጎጂ 
ልማዶች የጸዳችች ዓለም እንደገና ለማቅረጽ ጥቅም ላይ ለማዋል 
እንፈልጋለን።

ይህ ሰነድ የሴት ልጅ ግርዛትን ለማስቆም በንቅናቄው ውስጥ በሚሰሩት ላይ ያነጣጠረ ቢሆንም፣ በቋንቋ 
ሃይል እንደገና መተሳሰር በሴቶች እና ልጃገረዶች፣ በሴቶች ላይ በሚፈጸሙ ጥቃቶች እና የልጃገረዶች እና 
ሴቶች ሰብአዊ መብቶች ዙሪያ ትልቅ ትርጉም እንዳለው እናምናለን።

ይህ ሰነድ በጋራ በዚህ ጉዳይ ላይ አብረን ስንማር እና ስንሳተፍ መዘመን እና መስተካከል ያለበት ሕያው 
ሰነድ ነው። በእነዚህ የቋንቋ ለውጦች ምክንያት የሚከሰቱ ለውጦች እና ተፅእኖ ታሪኮችን መሰብሰብ 
በመንጀመርበት ጊዜ የዚህ የእድገት ጉዞ አካል እንዲሆኑ እንጋብዝዎታለን። ይህንን ስራ በምንቀጥልበት 
ጊዜ የእርስዎ ግብአት፣ አስተያየቶች እና ተሞክሮዎች ጠቃሚ ይሆናሉ፣ እርስዎም የታሰበበት እና ተፅዕኖ 
የሚያመጣ ውይይት በመፍጠር እንዲቀላቀሉን እናበረታታዎታለን። 

ይህ ወረቀት ሀሳባችንን  
እኛ እና አብረናቸው 
የምንሰራቸው ሰዎች 
እንዴት ቋንቋን 
እንደምንጠቀም፣ 
ሁላችንም የበለጠ 
አንፀባራቂ በሆነ፣ በንቃተ 
ህሊና እና በታስበ መልኩ 
እንድንሰራ ለመርዳት 
እንደ ሀሳብ ክፍል የታሰበ 
ነው። ይህ በቋንቋዎ ላይ 
እንዲያስቡ፣ ትርጉም 
ያላቸው ውይይቶችን 
እንዲጀምሩ እና በዚህ 
ወሳኝ ጉዳይ ዙሪያ 
ለእውነተኛ ዘላቂ 
ለውጥ አስተዋፅዖ 
እንደሚያበረክቱ ተስፋ 
እናደርጋለን።

ሰብዓዊ መብቶች

የሴቶች እና ልጃገረዶች 
መብቶች

TGG-ALM

አፍሪካ መር 
እንቅስቃሴ

የሴት ልጅ ግርዛትን 
ማስቆም

በሴቶች እና ልጃገረዶች 
ላይ የሚደርስ ጥቃት



የሴት ልጅ ግርዛትን 
ለማስቆም በሚደረገው 
እንቅስቃሴ ውስጥ 
ቋንቋ ያለው ሀይል

ክፍል 1:

የሴት ልጅ ግርዛትን ለማስቆም በሚደረገው 
እንቅስቃሴ ውስጥ ቋንቋ ያለው ሀይል

የምንጠቀመው ቋንቋ አዎንታዊ እና አሉታዊ ኃይል አለው።

ቋንቋ ግርዛትን ለማስቀረት አጠቃላይ ዓላማው ላይ የበኩሉን አስተዋጽኦ እንዲያበረክት፣ ሴቶችን፣ 
ልጃገረዶችን እና ተጎጂዎችን ማዕከል በማድረግ እና የሥርዓተ-ፆታን ለውጥ የሚያመጣ መሆኑን 
ለማረጋገጥ በጥንቃቄ እና በማስተዋል ጥቅም ላይ መዋል ያለበት ኃይለኛ መሳሪያ ነው።

የሴት ልጅ ግርዛትን ለማስቆም በጋራ ስንሰራ ቋንቋችን ሀሳቦችን እና ግንዛቤዎችን በመቅረጽ፣ በጣም 
ተጋላጭ የሆኑትን በማሳተፍ እና ለሴቶች እና ለልጃገረዶች እንዲሁም ከሴቶች እና ከልጃገረዶች 
ማገገሚያዎችን በማመቻቸት ለውጡን ማነሳሳት ይችላል። መተማመንን መፍጠር እና ግለሰቦችን እና 
ማህበረሰቦችን ለማጎልበት ይችላል። የውሳኔ ሰጪዎችን ትኩረት ሊስብ፣በፖሊሲ ላይ ተጽእኖ ሊያሳደር 
እና እርምጃ ለመውሰድ እንቅስቃሴን ሊያነሳሳ ይችላል።

በሌላ በኩል ጭፍን ጥላቻን እና ጥቃትን ማቀጣጠል እና ማጠናከር ይችላል። በሴት ልጅ ግርዛት 
ዙሪያ ጥቅም ላይ የሚውለው ቋንቋ መገለልን ወይም መጎዳትን ሊያጠናክር ይችላል፣ የተሳሳቱ 
አመለካከቶችን፣ የባህል ኢምፔሪያሊዝምን ወይም ጎጂ ድምዳሜዎችን ያሰራጫል፣ አሉታዊ ዑደት 
ይፈጥራል። የሴት ልጅ ግርዛትን አሳሳቢነት በመሸርሸር በባህል ተቀባይነት ባለው ቋንቋና ቃላቶች 
መደበቅ እና የለውጡ እንቅስቃሴ ማዕከል መሆን ያለባቸውን ለማራቅ ይችላል።

ይህንን ከግምት ውስጥ በማስገባት፣ የታደሰው፣ ጠንካራ አቋማችን የሴት ልጅ ግርዛትን 
ጥቃት እንደሆነ፣ በሴቶች እና ልጃገረዶች ላይ የሚፈጸም የጥቃት ወንጀል እና ከእኩልነት 
አለመኖር እና አድሎአዊ ማህበራዊ ደንቦች የመነጨ እንደሆነ መግለጽ።

ይህንን አቋም የበለጠ እንመርምር።

ትኩረት

የሴት ልጅ ግርዛት ላይ አሁን የሚሰራበት ትርጉም

የሴት ልጅ ግርዛት (FGM) ከህክምና ውጭ በሆኑ ምክንያቶች የሴት ብልትን መቀየር ወይም መጎዳትን የሚያካትት ተግባር ነው። በአለም 
አቀፍ ደረጃ እንደ ሰብአዊ መብት ጥሰት የሚታወቅ ሲሆን በአለም ዙሪያ 230 ሚሊዮን የሚሆኑ ልጃገረዶች እና ሴቶች በተወሰነ መልኩ 
የሴት ልጅ ግርዛት እንደደረሰባቸው ይገመታል - ብዙዎቹ 15 አመት ከመሙላታቸው በፊት ነው። የትም እና እንዴትም ቢፈፀም የሴት ልጅ 
ግርዛት ከባድ የአካል እና የስነልቦና ጉዳት ያስከትላል። (የሴት ልጅ ግርዛት ምንድነው? | ዩኒሴፍ)። ከቅርብ ዓመታት ወዲህ ከፍተኛ መሻሻል 
ቢደረግም፣ የሴት ልጅ ግርዛት አሁንም አለ - በማህበራዊ ደንቦች፣ በጾታ እኩልነት አለመኖር እና የሴቶችን ወሲባዊ ህይወት ለመቆጣጠር 
ባለው ፍላጎት የሚመራ።tr



4

በድርጊት ውስጥ ቋንቋ ያለው የለውጥ ኃይል

ቋንቋችን የሴት ልጅ ግርዛትን ከባድነት ሊያጠናክር  
ወይም ሊያቃልል ይችላል።

የሴት ልጅ ግርዛት በመደበኛነት እንደ “ጎጂ ተግባር” ወይም “ባህላዊ ደንብ” ተቀምጧል። ከታች 
እንደምናነሳው ይህ የተወሰነ እውነት ሊይዝ ይችላል፣ ነገር ግን ይህ በቂ መግለጫ አይደለም። ይህ 
የድርጊቱን አሳሳቢነት እና ጎጂ አካላዊ እና ስሜታዊ መዘዞችን ይቀንሳል እንዲሁም አሳሳቢነቱን ለመቀነስ እና 
የሚደግፉትን እምነቶችን እና አመለካከቶችን ለመቋቋም አስቸጋሪ ያደርገዋል።

ብዙ ጽሑፎች አሁንም የሴት ልጅ ግርዛትን “የሴት ግርዛት” ብለው ይጠሩታል ይህም ከወንዶች ግርዛት ጋር 
ሊመሳሰል ይችላል ይህም ጠቃሚ ነው ወይም ቢያንስ ጎጂ አይደለም የሚል እሳቤ የሰጠዋል።

የሴት ልጅ ግርዛትን በትክክል ምን እንደሆነ እንጥራው። የሴት ልጅ ግርዛት በልጃገረዶች ላይ 
የሚፈጸም ጥቃት፣የወሲባዊ እና የህጻናት ጥቃት እንዲሁም የተንሰራፋ አባታዊ እና የሃይል ሚዛን 
መዛባት መገለጫ ስለመሆኑ ያለመወላወል መግለጽ አለብን። 
 
የሴት ልጅ ግርዛት የሚከተሉት ነው:

•	 የሰብዓዊ መብት ጥሰት: ከባህል በላይ የሆነ - ማሰቃየት ነው። ዓለም አቀፍ እውቅና ያላቸው ሰብአዊ 
መብቶችን የሚጻረር ነው እንጂ የአካባቢያዊ፣ የባህላዊ ግንዛቤ ጉዳይ አይደለም (ሣጥኑን ይመልከቱ)።

•	 ወሲባዊ ጥቃት እና የህጻናት ላይ የሚደርስ ጉዳት: ጭካኔ መሆኑን - እንዲሁም በአካላዊ ፣ ስሜታዊ እና 
አእምሯዊ ጤና ላይ የሚያስከትለውን የረዥም ጊዜ መዘዞች እውቅና መስጠት ማዕከላዊ ነው።

•	 የሃይል አለመመጣጠን፣ የፆታ እኩልነት እጦት እና የአባታዊ ስርዓት  መገለጫ ነው: በሴቶች እና 
ልጃገረዶች ላይ በሚፈጸም ስልታዊ ጥቃት፣ ጎጂ ማህበራዊ ደንቦች እና  የጾት ሚናዎች በህይወታቸው 
ላይ ተጽእኖ በሚፈጥሩ ሰፋ ያለ ተከታታይ ጥቃቶች አማካኝነት ይከሰታል። የሴት ልጅ ግርዛት የአባታዊነት 
መገለጫ ነው፣ እሱም የ ወንዶች ስልጣን የሚይዙበት እና ሴቶች በግልፅ ወይም በተዘዋዋሪ ከሱ 
የተገለሉበት የማህበረሰብ ድርጅቶች ርዕዮተ-ዓለም እና ስርዓት ነው።

•	 በብዙ አገሮች ውስጥ ብቻውን የቆመ ወንጀል ነው: ነገር ግን በልጃገረዶች ላይ የደረሰ የጥቃት ድርጊት 
ሲሆን ግን በአለም አቀፍ የሰብአዊ መብት ስምምነቶች እይታ ህገወጥ ነው። አንድ አገር በተለይ የሴት 
ልጅ ግርዛትን የሚከለክል ሕግ ባይኖረውም፣ በጥቃት ተከላካይ ሕጎች አማካኝነት ሕገ-ወጥ እንደሆነ 
ተደርጎ ሊወሰድ ይችላል፣ ቀደምት በሆነው የሰብአዊ መብት ድንጋጌ ላይ ተቀምጧል። “የህፃናት መብቶች 
ድንጋጌ”ን ጨምሮ በብዙ ስምምነቶች ውስጥ ህጻናትን መጉዳትና መበዝበዝ ህገወጥ በመሆኑ ግርዛት 
ህገወጥ ነው።

የኛ መልዕክት: የምንጠቀመው ቋንቋ ለፕሮግራሙ እና ለውትወታ ስራ ትልቅ አንድምታ አለው 
- ምንነቱን በትክክል ስንጠራው ውሳኔ ሰጪዎች ያዳምጣሉ። የሴት ልጅ ግርዛትን እንደ እንደ 
ባህላዊ ወይም ሀይማኖታዊ  ድርጊት ብቻ ሳይሆን እንደ ዓለም አቀፋዊ የሰብአዊ መብቶች ስጋት 
እና እንደ አደገኛ የወንጀል ድርጊት ዳግም መቅረጽ እና መሰየም ያስፈጋል።

የሴት ልጅ ግርዛት በበርካታ አለም አቀፍ ስምምነቶች እና ድንጋጌዎች እንዲሁም በብዙ ሀገራት ብሔራዊ ህጎች የተወገዘ 
ነው።

የአለም አቀፉ የሰብአዊ መብቶች ድንጋጌ አንቀጽ 25 “ማንኛውም ሰው ለጤና እና ለደህንነት በቂ የሆነ የኑሮ ደረጃ የማግኘት መብት 
አለው” ይላል እናም ይህ አገላለጽ የሴት ልጅ ግርዛት የጤና እና የሰውነት ታማኝነት መብትን ይጥሳል በማለት ይከራከራሉ. የሴት ልጅ 
ግርዛት በሴቶች ላይ የሚፈጸም ጥቃት ተደርጎ ሲወሰድ፣ በሴቶች ላይ የሚደርሱ ሁሉንም አይነት መድልዎችን ለማስወገድ የተባበሩት 
መንግስታት ድርጅት ስምምነት ሊጠቀስ ይችላል። በተመሳሳይም እንደ ጥቃት አይነት አድርጎ መግለጹ በድብቅ ማሰቃየት እና ሌሎች 
ጭካኔ የተሞላበት፣ ኢሰብአዊ ወይም አዋራጅ አያያዝ ወይም ቅጣትን ተቃዋሚ ስምምነት ስር እንዲወድቅ ያደርገዋል። ከዚህም በላይ፣ 
የሴት ልጅ ግርዛት እንደ ልማዳዊ ድርጊት የሕፃናትን ጤና የሚጎዳ እና በአብዛኛዎቹ ጉዳዮች ለአካለ መጠን ያልደረሱ ሕፃናት ላይ 
የሚፈጸም በመሆኑ የሕፃናት መብቶች ኮንቬንሽንን ይጥሳል። በ2008 በ10 የተባበሩት መንግስታት ድርጅቶች ግርዛትን የተመለከተ 
በኤጀንሲዎች መካከል የተዘጋጀ መግለጫ ወጥቷል።

(ምንጭ: 

(Source: https://data.unicef.org/topic/child-protection/female-genital-mutilation/).

ትኩረት

የ”ማህበራዊ ደንቦች” ቋንቋን መረዳት

የሴት ልጅ ግርዛትን ለማስቆም በሚደረገው እንቅስቃሴ ውስጥ፣ “ማህበራዊ ልማድ” የሚለው ቃል 
በተለምዶ የሴት ልጅ ግርዛትን (እንደ “የተለመደ” ወይም “መደበኛ” ተግባር በሚተገብሩ ማህበረሰቦች 
ውስጥ) የሚቀመጥበት እና ከተመሳሳይ አውዶች የተወሰዱ በርካታ የተረጋገጡ “ጣልቃገብነቶች” በምላሹ 
የሚተገበሩበትን አካዳሚክ እና ንድፈ ሃሳባዊ ማዕቀፍ አቅርቧል። የእነዚህ ጣልቃገብነቶች ውጤቶች እና 
ግኝቶችን በተራቸው “መለካት” የሚችሉ ሲሆን “የማህበራዊ ደንቦች ለውጦች” ማስረጃዎችን እና ለለጋሾች 
ኢንቨስትመንት አሳማኝ መከራከሪያዎችን ያቀርባሉ።

ነገር ግን፣ የተጠቂዎችን እና ልጃገረዶችን ድምጽ በማየት ቀጣይነት ባለው መልኩ፣ እንደ ግርዛት ያሉ የጥቃት 
ድርጊቶችን ወደ መደበኛ አድርጎ ማየት የሚያደርሰውን ጉዳት አሁን ላይ አይተናል፣ እናም ከዚህ ቋንቋ 
ልንርቅ እንፈልጋለን። ማህበራዊ ደንቦችን መቀየር ላይ የሚሰሩ ስራዎች ፣ በትብብር የተለያዩ የማህበረሰብ 
ክፍሎችን እና ስር የሰደዱ እምነቶችን የመፋለም ስራዎች የተጓተቱ ናቸው። የሴት ልጅ ግርዛት ጥቃትን መሆኑን 
በመግለጽ፣ የበለጠ ጠንካራ ምላሽ እንዲኖር ማበረታታት እና የበለጠ ንቅናቄን የሚፈጥር፣ ጥልቅ እና ፈጣን 
ለውጥ ለማምጣት እንችላለን።

https://data.unicef.org/topic/child-protection/female-genital-mutilation/

ቋንቋችን ሴቶችን፣ ሴት ልጆችን እና ተጠቂዎችን ማዕከላዊ 
ስፍራ ላይ ሊያስቀምጣቸው ወይም ሊያገላቸው እና 
ሊያርቃቸው ይችላል
 
በሴት ልጅ ግርዛት ከተጎዱት ጋር መተማመንን ለመፍጠር፣ ለጋራ እና ለድጋፍ የሚሆን አስተማማኝ 
ቦታ ለመፍጠር እና የለውጡ እንቅስቃሴ አካል ለመሆን አክብሮት የተሞላበት፣ ርህራሄ  ያለው እና 
ፈራጅ ያልሆነ ቋንቋ ወሳኝ ነው። ያለው አማራጭ ብዙ ለማግኘት ወይም ማጣት ያላቸውን ሰዎች 
ችላ ማለት፣ መነጠል እና ማግለል ሲሆን ይህ ደግሞ በጣም አስፈላጊ የሆነውን ድምጽ የማያካትት 
በመሆኑ ሙሉ እንቅስቃሴውን ይጎዳል።

ልጃገረዶችን፣ ሴቶችን እና ተጎጂዎችን ማዕከል ማድረግ ማለት…

•	 ዳግም የስሜት መጎዳትን ማስወገድ፡ ስለሴት ልጅ ግርዛት በግዴለሽነት ሪፖርት 
ማድረግ እና ስለ ድርጊቱ የሚቀርቡ መግለጫዎች እና ውጤቶቹ ተጎጂዎቹን 
ደግሞ ደጋግሞ ይጎዳል።

•	 ተጎጂዎችን ማክበር፡ ከማጉደፍ እና ከመጉዳት ይልቅ ጽናትን እና ጥንካሬን 
ማክበር

•	 ውክልናቸውን እና ራስን በራስ መምራታቸውን ማክበር፡ ድምፃቸውን እና 
ምርጫቸውን እውቅና መስጠት - ለለውጥ ገልበተኛ ድምጽ “እና ተጎጂዎችን 
እንደ ንቅናቄ መሪዎች እንደገና ትኩረት መስጠት።

•	 የባህሎች እና ማህበረሰቦችን ብዝሃነት ማክበር፡ የተዛባ አመለካከትን 
አለመጠቀም ወይም ማህበረሰቦችን በቋንቋችን ጠቅለል አድርጎ አለመመልከት

•	 ስሜታዊ መዘዞችን እውቅና መስጠት፡ ከአካላዊ ድርጊት እና ከማህበራዊ ልማድ 
ይልቅ ለማይታዩ ጠባሳዎች ትኩረት መስጠት። 

መልእክታችን:   የማብቃት እና የመከባበር ቋንቋን መጠቀም አባታዊነት 
ስርዓትን የመቃወም፣ የተጎጂዎችን እና ከተጎጂዎች ጋር እምነትን የመገንባት 
እና መተሳሰብ እና ማገገምን የመደገፍ ሃይል አለው።

ትኩረት

ልክ እንደ ሁሉም ውጤታማ የመገናኛ ዘዴዎች፣ የምንመርጠው ቋንቋ ከአድማጮች እና ከዐውዱ ጋር የሚስማማ መሆን 
አለበት።

ምንም እንኳን መሰረታዊ የሰብአዊ መብቶች እና የሥርዓተ-ፆታ ለውጥ መርሆዎች ተመሳሳይ ቢሆኑም በማህበረሰብ ውስጥ ወይም 
ከአካባቢ መሪዎች ጋር የምንገልጸው ነገር በአለም አቀፍ የውትወታ መድረክ ከምንናገረው ጋር አንድ አይነት አይሆንም። ይህ የሐሳብ 
ክፍል በማህበረሰብ ወስጥ ለተመሰረቱ የሴት ልጅ ግርዛት ጣልቃገብነቶች መገልገያ መሳሪያዎች ምትክ ወይም መመሪያ እንዲሆን 
የታሰበ አይደለም። ለምሳሌ በማህበረሰብ ውስጥ በሴት ልጅ ግርዛት ዙሪያ ጥቅም ላይ የሚውለውን ቋንቋ መቀየር እና መቃወም 
እንዲሁም በዚህ አውድ የሴት ልጅ ግርዛትን ጥቃት ብሎ መሰየም የዝግጅት ስራዎችን፣ አውዱን መረዳትን፣ ከአካባቢው ተወካዮች ጋር 
ውይይት ማድረግን እና እነዚህን ውይይቶች ለማድረግ አስተማማኝ ቦታዎችን መፍጠርን ይጠይቃል።

የTGG-ALM መርሃ ግብር ከስራችን በተለያዩ ሁኔታዎች ትምህርት ስንወስድ እና የቋንቋ ለውጥ ተጽእኖ ሊያሳድር የሚችለውን ተፅእኖ 
በተመለከተ የጉዳይ ጥናት ስራዎችን ለማካፈል ወደፊት የበለጠ ዝርዝር መገልገያዎችን ይሰጠናል።t

ስለማብቃት ቋንቋ መሻገር እንፈልጋለን - ለሁለቱም ሴት ልጆችን ያማከለ እና የሥርዓተ-ጾታ ለውጥ 
ፕሮግራም እና አቀራረቦች ማዕከላዊ ነው። ለባህላዊ አውዶች ተቆርቋሪ ሆነን ግርዛትን እንዲቆም 
ለመደገፍ መብትን ያማከለ ቋንቋን መጠቀም እና ማንነቶችን ማስተሳሰር፣ ወደዳር መተውን ማስወገድ 
እና ምክክርን እንደ ለውጥ ማዕከልነት ማሳደግ ነው። ለምሳሌ፣ የአካባቢይዊ ደረጃ የውትወታ ጥረቶች 
በአለም አቀፍ ደረጃ ጥቅም ላይ ከሚውለው የተለየ ቋንቋን ሊፈልጉ ይችላሉ፣ ወይም የሴት ልጅ ግርዛት 
ህግ ባለባቸው ሀገራት ከሌሎቹ የተለየ ቋንቋ ሊፈልጉ ይችላሉ።



ወደዚህ አቋም 
የሚወስደው ጉዞ፡ 
ቋንቋችንን ለምን 
እንለውጣለን፣ እናስ 
ለምን አሁን?

ፍል 2:

ወደዚህ አቋም የሚወስደው ጉዞ፡- ቋንቋችንን ለምን 
እንለውጣለን፣ እናስ ለምን አሁን?

በአለም ዙሪያ በስርዓተ-ፆታ መብቶች ላይ ትልቅ የድጋፍ እንቅስቃሴ ባለበት በዚህ ወቅት፣ 
እኩልነት እጦትን አመንጪዎችን እንዲሁም ጭቆናን፣ ብዝበዛን እና አመጽን አጠንካሪዎችን 
ለመፍታት በእጥፍ ቁርጠኝነት መቆም አለብን።

በቋንቋ ሃይል አስፈላጊነት ላይ ያለን እምነት ሴት ልጆችን እና ተጎጂዎችን የማዳመጥ ተግባራዊ ስራችን፣ 
ፕሮግራማችንን መሰረት አድርገው ከሚሰሩት ዋና ዋና አንቀሳቃሾች እና አካሄዶች እንዲሁም ቋንቋ 
በለውጥ ሂደት ውስጥ ያለው ሚና ላይ ተመስርቶ የመጣ ማስረጃ ነው።

ዋና እሴታችን፡ ሴቶችን እና ተጎጂዎችን ማዳመጥ

ምንም አይነት እንቅስቃሴ በተጎጂዎች ካልተመራ በስተቀር ስኬታማ ሊሆን አይችልም። በTGG-ALM፣ 
ግርዛትን ያለ ተጎጂዎች እና ማዕከላዊ በሆኑት ተጎጂዎች ካልሆነ በቀር ማቆም እንደማንችል እናውቃለን። 
የልጃገረዶች እና የተጎጂዎችን ድምጽ፣ እይታ እና ደህንነት ዋና አንቀሳቃሽ እና ትኩረት ማዕከል ማድረግ - 
የእኛ የደም ስር እና የዋነኛ እምነቶቻችን አካል ነው። ተሳትፎ ከጀመርን በኋላ፣ የልጃገረዶች እና የተጎጂዎች 
ቋንቋ እና ልምድ፣ የምንሰራበትን መንገድ እና ትኩረት የመናደርግበትን ይቀርጻል።  በዚህ ጉዳይ ላይ 
ድምፃቸውን ሰምተናል - የሴት ልጅ ግርዛት ባህላዊ ሳይሆን የፆታዊ ጥቃት እና ጉዳት ነው ለሚሉት 
ልጃገረዶች እና ተጎጂዎች - እኛ ይህ ችላ ሊባል እንደማይገባ እናውቃለን።

“ቋንቋ የሴት ልጅ ግርዛትን የመዋጊያ የማዕዘን ድንጋይ ነው። በስራዬ 
እንደ ኬንያ የተጎጂዎች ኔትወርክ ብሔራዊ አስተባባሪነቴ እንዲሁም 
የአርብቶ አደር ማህበረሰቦች የዘላቂ ትምህርት መስራች ሆኜ በሰራሁት 
ስራ፣ ተግባቦት (communication) በጥንቃቄ ጥቅም ላይ ሲውል 
አስተሳሰቦችን እንዴት እንደሚቀይር እና ተግባርን እንደሚመራ 
በአይኔ አይቻለሁ።ግልጽ፣ ርህራሄ የተሞላ እና ኃይል ሰጪ ቋንቋዎችን 
በመጠቀም ጎጂ ልማዶችን መቃወም፣ ማህበረሰቦችን ማስተማር እና 
የእያንዳንዷን ልጃገረድ መብት እና ክብር የሚደግፍ ዓለም አቀፍ 
ውይይት መፍጠር እንችላለን። ውጤታማ ቋንቋ ግንዛቤን ከማሳደግ 
ባለፈ ወደፊት ከሴት ልጅ ግርዛት ነፃ የሆነ የትብብር ጥረትን ያበረታታል።

ሩማና ይስሐቅ መሐመድ

ብሔራዊ አስተባባሪ፣

የተጎጂዎች አመራር ተነሳሽነት ኔትዎርክ፣ ኬንያ

በTGG-ALM፣ ወደዚህ ደረጃ ያደረግነው ጉዞ ተራማጅ ተጽዕኖዎችን እና 
አነቃቂዎችን አካትቷል።

መጀመሪያ፣ የሴት ልጅ ግርዛት ለአካባቢው ባህል 
ተስማሚ ለመሆን በሚሞክሩ ምላሾች እንደ ባህላዊ እና/
ወይም ሃይማኖታዊ ልምድ በሰፊው ተገልጿል። ይህ እንደ 

ማሕበራዊ ደንብ በሰፊው ተቀባይነት ካለው የሴት ልጅ 
ግርዛት ፍቺ ጋር የሚስማማ ነበር።

የተጎጂዎች አመራር ተነሳሽነት (SLI) ተጎጂዎች በእነሱ 
ላይ የደረሰውን ነገር ለመገነዘብ፣ ድምፃቸውን ከፍ አድርጎ 
ለማሰማት እና ለመናገር የሚበረታቱበት የTGG-ALM 
ፈጠራ አካል ነው። በተጨማሪም በህብረተሰቡ ውስጥ 
በስልጠና እና በገንዘብ ድጋፍ ሴቶች፣ ልጃገረዶች እና 
ተጎጂዎች ስለ ሴት ልጅ ግርዛት ለመናገር ስልጣናቸውን 
እንዲጠቀሙ ድጋፍ በማድረግ አቅምን ለማጎልበት 
እንሰራለን።

በተለይ፣ የሴቶች እና የተረፉ ሰዎች ደህንነት 
እና የአዕምሮ ጤና በጣም የተዘነጉ እና 

በገንዘብ የተደገፉ ባለመሆኑ - በስራችን 
ውስጥ ቅድሚያ ተሰጥቷቸዋል።ተገቢ ባልሆነ 

እና ጉዳት ፈጣሪ በሆነ ቋንቋ ምክንያት 
ተጎጂዎች ስለደረሰባቸው ነገር ለመናገር 

ወደ ፊት በሚወጡበት ጊዜ ለቀጣይ ዳግም 
መጎዳት የተጋለጡ ነበሩ

እንደ ፕሮግራም፣ ልጃገረዶችን እና ተጎጂዎች 
ሴቶችን በማዳመጥ እና ግርዛትን ለማስወገድ 
በሚደረገው እንቅስቃሴ ውስጥ በማሳተፍ 
ላይ ያተኮረ ሴት ልጆችን ያማከለ ጠንካራ 
ስነምግባር አለን። አብረናቸው የምንሰራው 
ብዙ ልጃገረዶች እና ተጎጂዎች የሴት ልጅ 
ግርዛት ለምን ከለላ እንደተሰጠው “ባህል” 
እንደሚቆጠር ጠይቀዋል።

መልዕክታችን:  ስለ ተሞክሯቸው በተናገሩት ተጎጂዎች ጥልቅ ታማኝነት እና ድፍረት 
ባደረብን ተፅዕኖ አማካኝነት፣ የሴት ልጅ ግርዛትን እንደ ጥቃት አይነት የሚገልጽ ቋንቋ 
መጠቀም ጀመርን። ይህ ኢላማ ላደረግናቸው ታዳሚዎች (ለጋሾች፣ ፖሊሲ አውጪዎች፣ 
ተጓዳኝ እንቅስቃሴዎች) ሃይልን እና ለልጃገረዶች እና ተጎጂዎች በእነሱ ላይ የደረሰውን 
ነገር በራሳቸው ስያሜ እንዲሰጡ የሚያበረታታ እንደሆነ ተረጋግጧል።

መሠረቶች፡ የዋነኛ አንቀሳቃሾች እና አቀራረቦች መሰረት 
ያላቸው

የሴት ልጅ ግርዛትን ለማስቆም ቋንቋ በሚጫወተው ወሳኝ ሚና ላይ ያለን እምነት በTGG-
ALM እምብርት ላይ ባለው ሁለገብ-እውቀት አሰራር ሶሺዮሎጂን፣ ሳይኮሎጂን፣ ቋንቋን፣ 
ህግ እና የህብረተሰብ ጤናን በማቀፍ የተመሰረተ ነው፡-

ሴት ልጅን ማዕከል ያደረገ ዘዴ 
(GCA)፡-  የእኛ ሴት ልጅን ማዕከል 
ያደረገ ዘዴ (GCA) ዓላማው 
ልጃገረዶችን ማብቃት ነው፡ ድምፃቸውን 
እንዲያሰሙ እና በማህበረሰባቸው እና 
በአገሮቻቸው ውስጥ የለውጥ ወኪሎች 
እንዲሆኑ መደገፍ እና ደህንነታቸውን 
ማስተዋወቅ ነው። ቋንቋ በሴት ልጆች እጅ 
ውስጥ ያለ ኃይለኛ መሳሪያ ነው፣ እነሱ 
በራሳቸው እንዴት የሴት ልጅ ግርዛትን 
እንደሚያዩ በማንፀባረቅ፣ ድርጊቱን 
ምን እንደሆነ እንዲጠሩ፣ እንዲሁም 
በአካባቢያዊ ልማዶች እና እንዲወገዱ 
በሚያበረታቱ ዓለም አቀፍ ስምምነቶች 
መካከል ግንኙነት እንዲፈጥሩ ማመቻቸት 
ያስችላቸዋል። የዚህን ተግባር አሳሳቢነት 
የሚያንፀባርቅ ቋንቋ በተጨማሪም 
ከሴት ልጅ ግርዛት አደጋ ውስጥ ካሉ 
ልጃገረዶች ጋር በምንሰራው ስራ እነርሱን 
ለመጠበቅ እና አካላዊ እና ስሜታዊ 
ደህንነታቸውን የመደገፍን አስፈላጊነትን 
በቁም ነገር እንደወሰድን በእነዚህ 
አርእስቶች ዙሪያ ያለ ውይይትን ይመራሉ።

የሥርዓተ-ፆታ ለውጥ ዘዴዎች፡-
የሴት ልጅ ግርዛትን ሰፋ ባለው የአባታዊ 
እና ዓለም አቀፋዊ ጾታን መሰረት ያደረጉ 
ጥቃቶችን ማፍራት የሥርዓተ-ፆታ ለውጥ 
መስተጋብርን እንድናስቀድም ያደርገናል። 
ይህ ዓይነቱ ግንኙነት የሥርዓተ-ፆታ 
አለመኖር ዋና መንስኤዎችን ይፈታል፣ 
የሥርዓተ-ፆታ አመለካከቶችን በንቃት 
ይገዳደራል እንዲሁም ለውጥ እንዲመጣ 
ጥሪ ያቀርባል። 

ይህ የሚሳካው ለሴቶች እና ልጃገረዶች 
በሴት ልጅ ግርዛት ዙሪያ ድምፅ 
የሌላቸው ተጎጂዎች እና አቅም የሌላቸው 
ተዋናዮች አድርጎ ከመሳል ይልቅ ታሪኮችን 
በመናገር እና የለውጥ መንገዶችን 
በመለየት፣ በማንኛውም ግንኙነት ውስጥ 
የፊት መድረክ በመስጠት የሚሳካ ነው።

የሰብአዊ መብት አቀራረብ፡- የሴት ልጅ 
ግርዛት በአግባቡ የተቀመጡ ተከታታይ 
የሰብአዊ መብቶች መርሆዎች፣ ደንቦች 
እና መመዘኛዎች፣ በጾታ ላይ የተመሰረተ 
የእኩልነት እና አድልኦ አለመደረግ፣ 
በህይወት የመኖር መብት (አሰራሩ 
ሞት በሚያስከትልበት ጊዜ)፣ ከስቃይ 
እና ጭካኔ፣ ኢሰብአዊ ወይም ክብርን 
የሚያዋርድ አያያዝ ወይም ቅጣት  ነፃ 
የመውጣት መብት እንዲሁም የህጻናት 
መብቶች። በአንድ ሴት አካላዊ እና 
አእምሯዊ ጤንነት ላይ ከባድ መዘዝን 
ሊያስከትል ስለሚችል፣ የሴት ልጅ 
ግርዛት እንዲሁ የአንድን ሰው ከፍተኛው 
የጤና ደረጃን የማግኘትን መብት የሚጥስ 
ነው።
ምንም እንኳን በዓለም ዙሪያ ያሉ ብዙ 
መንግስታት የሴት ልጅ ግርዛትን በሴቶች 
እና ልጃገረዶች ላይ እንደሚፈጸም ጥቃት 
እና እንደ ጥሰት የሚቀበሉ ቢሆንም
በሰብአዊ መብቶች ላይ ጉዳዩ በክርክር 
ውስጥ የተጨማለቀ ነው ምክንያቱም 
አሰራሩ በባህልና ወግ ውስጥ ስር የሰደደ 
በመሆኑ ህግን ለማፅደቅ እና ለማስፈጸም 
አስቸጋሪ ያደርገዋል።1 እንደ ዓለም 
አቀፍ የሰብዓዊ መብቶች ድንጋጌዎች፣ 
በሴቶች ላይ የሚፈጸሙ ሁሉንም ዓይነት 
መድልዎ ለማስወገድ እንደወጣው 
ስምምነት፣ የሕፃናት መብቶች ኮንቬንሽን 
የመሳሰሉ ዓለም አቀፍ ስምምነቶችን 
በግልጽ የሚያመለክት መብትን መሠረት 
ያደረገ ቋንቋ መጠቀም አስፈላጊ እንደሆነ 
እናምናለን።
 
ስምምነቶችን በግልጽ የሚያመለክት 

መብትን መሠረት ያደረገ ቋንቋ መጠቀም 
አስፈላጊ እንደሆነ እናምናለን።

የፌሚኒስት አቀራረብ:
በመካሄድ ላይ ያለው የፌሚኒስት 
እንቅስቃሴ ቋንቋን እንደ “የአባታዊ ስርዓት 
ሃይለኛ መሳሪያ” እውቅና ይሰጣል። 
የፌሚስንስት የቋንቋ ሊቅ ጁሊያ ፔኔሎፕ 
ስፒንግ ፍሪሊ በተባለው መጽሐፏ ላይ 
እንደሰየመችው፣ “ቋንቋ ኃይል ነው፣ ብዙ 
ሰዎች ከሚያስቡት በላይ እንደቃሉ ነው። 
ስንናገር የቋንቋን እውነታን የመቀየር ኃይል 
እንጠቀማለን። 

ነጻ የወጣ የእድገት ንድፈ ሐሳብ እና 
የፀረ-ዘረኝነት አውድ: ቋንቋ ልማዳዊ እና 
ቅኝ ገዥዎችን የእድገት እና የፕሮግራም 
አወጣጥ ዘዴዎችን በማወክ እና 
በማፍረስ ረገድ ትልቅ ሚና ይጫወታል። 
ቋንቋን በለውጥ በማምጣት ሂደት 
ውስጥ ሥልጣንን እና ውክልናን የት 
እንደምንጠብቅ  ዳግም-ለማሰናዳት 
ጥቅም ላይ ማዋል ይቻላል - “ያደገ” 
እና “ታዳጊ” በሚል ባህላዊ የእድገት 
ሚናዎችን የያዘውን በአባታዊ ስርዓት 
እምብርት ላይ የሚስተዋለውን ቋንቋ 
አለመቀበል እና ይልቁንም የአፍሪካን 
ልጃገረዶች እና የልጃገረዶችን ድምጽ 
እንደ ኃይል እና የለውጥ ምንጭ ማእከል 
ለማድረግ ጥቅም ላይ  

https://thegirlgeneration.org/wp-content/uploads/2024/04/Girls-centered-framework_digital_v4.076.pdf
https://thegirlgeneration.org/wp-content/uploads/2024/04/Girls-centered-framework_digital_v4.076.pdf


12

በድርጊት ውስጥ ቋንቋ ያለው የለውጥ ኃይል

የቋንቋ የሥርዓተ-ፆታ ለውጥ ቁልፍ አንቀሳቃሽ ኃይል 
መሆኑን የሚያሳይ ማስረጃ

የሴት ልጅ ግርዛትን ለማስቀረት በሚደረገው እንቅስቃሴ ውስጥ ለውጥ ለማምጣት ቋንቋ ያለው ሚና 
እያደገ ያለው የትኩረት አቅጣጫ ነው። ከዚህ በፊት በስፋት አልተብራራም ወይም ስልታዊ በሆነ መልኩ 
ያልተጠና በመሆኑ የማስረጃ መሰረቱ በአሁኑ ጊዜ የተጓደለ ነው። ይሁን እንጂ የቋንቋን እምቅ ተጽእኖ 
መገንዘብ ጠቃሚ እርምጃ ነው።

ከተያያዥ ዘርፎች ልንወስዳቸው የምንችላቸው ማስረጃዎች አሉ። ለምሳሌ፣ የፌሚኒስት እንቅስቃሴ 
ቋንቋን እንደ ሃይል አመንጪ እና ጠቋሚ አድርጎ ይመለከታል፣ እንዲሁም ቋንቋ የስርዓተ-ፆታን እና የዘር 
አመለካከቶችን ለመቃወም እንዴት ጥቅም ላይ እንደሚውል የሚያሳዩ ተጨባጭ ሰነዶች አሉ። ይህ 
ትርጉም ያለው ለውጥ ለማምጣት በቋንቋ ምርጫችን ላይ ንቁ የመሆንን አስፈላጊነት ያጠናክራል።

በቋንቋ እንደ የለውጥ ወኪል፡ የሥርዓተ-ፆታ ፍትሃዊነትን ማስተዋወቅ፣ ሜሪ ሮዝ ፌሬር ሞንታኖ ቋንቋን 
መሰረት ያደረገ የሥርዓተ-ፆታ እኩልነትን የሚያራምዱ ተነሳሽነቶች መመሪያ ለመስጠት በሚደረገው ጥረት 
የሥርዓተ-ፆታ የቋንቋ አጠቃቀምን ተለዋዋጭነት በመፈተሽ “በቋንቋ ላይ ለሚካሄደው ቀጣይነት ያለው 
ንግግር ለትራንስፎርሜቲቭ የማህበረሰብ ለውጥ ማበረታቻ የሚሆን ጠቃሚ ግንዛቤዎችን” ትሰጣለች።

ጥናቱ ግንዛቤን ማሳደግ እና የስርዓተ-ፆታ ፍትሃዊ ቋንቋን በመጠቀም መድልዎ ለመዋጋት እና የስርዓተ-
ፆታ እኩልነትን ለማሳደግ ያለመ የውትወታ ተነሳሽነት ሃሳብን ይመራል።

የተባበሩት መንግስታት ሥርዓተ-ፆታን ያካተተ የቋንቋ መመሪያ በጾታ እኩልነት ላይ የቋንቋ ያለውን 
እያደገ ያለ ሚና የሚያሳይ ምሳሌ ነው። “ሥርዓተ-ፆታን ያማከለ ቋንቋን መጠቀም ማለት አንድን ጾታ፣ 
አድልዎ በሌለው እና የተሳሳተ የስርዓተ-ፆታ አመለካከቶችን በማያስቀጥል መልኩ መናገር እና መፃፍ 
ማለት ነው።” ቋንቋ ባህላዊ እና ማህበራዊ አመለካከቶችን በመቅረጽ የመሪነት ሚናውን እንደሚጫወት 
በሚገልጸው መሰረታዊ ግንዛቤ ላይ ተመስርቶ የተዘጋጀው መመሪያ “ስርዓተ-ፆታን ያካተተ ቋንቋን 
መጠቀም የስርዓተ-ፆታ እኩልነትን ለማስፈን እና የስርዓተ-ፆታ አድሎን ለማጥፋት የሚያስችል ሃይለኛ 
መንገድ ነው” ሲል ይገልጻል። 



ቋንቋችንን እንዴት 
እንለውጣለን?

ፍል 3:

ቋንቋችንን እንዴት እንለውጣለን?
It starts here. 

ከዚህ ይጀምራል። ለውጥ የሚጀምረው ከእያንዳንዳችን እንደ ግለሰብ፣ እና ከእኛ ጋር እንደ ቡድኖች 
እና ድርጅቶች ነው። በዚህ ጉዳይ ላይ ስንሰራ ስለ ሴት ልጅ ግርዛት እና ስለሚያስከትላቸው ተጽዕኖዎች 
ያለንን አስተሳሰብ እና ንግግር የመመርመር እና የማስተካከል ሃላፊነት አለብን። ይህ ያሉንን መሰረታዊ 
እሴቶቻችንን እና ውጤቶቹን ለመቀየር ያለንን የመለወጥ ቁርጠኝነት፣ በድርጅቶች ውስጥ መድረክ 
ለመፍጠር እና ግልጽ ተጠባቂዎችን ለማስቀመጥ ያለ አመራርን እንዲሁም በፕሮግራሞቻችን ውስጥ 
የተተከሉ እና አብዛኛውን ጊዜ የማናስተውላቸው ጎጂ ትርክቶችን ለመለየት የሚደረግ የታደስ ትኩረትን 
ይጠይቃል።

በዚህ ክፍል፣ የእራስን እይታ ለማንፀባረቅ እንደማስታወሻ ወረቀት እንዲሆን በመጀመሪያ የምንመክረውን 
ቋንቋ እና ችግር ያለበትን ቋንቋ የሚያሳይ አጭር መመሪያ እናቀርባለን። በመቀጠል፣ የምንጠቀመውን 
ቋንቋ እንዴት በጥንቃቄ ማንፀባረቅ እና መለወጥ እንደምንችል እና ይህ በግለሰብ፣ በቡድን እና 
በፕሮግራም ደረጃ እንዴት ሊፈጠር እንደሚችል አንዳንድ ሃሳቦችን እናቀርባለን።

እንደ TGG-ALM የምንለው ወይም የማንለውን
- አጭር መመሪያ
የሴት ልጅ ግርዛትን ለማስቆም ሁሉም አክቲቪስቶች እና በንቅናቄው ውስጥ የሚሳተፉ ሰዎች በጥንቃቄ 
እንዲያስቡ እና ስለ ሴት ልጅ ግርዛት ለተለያዩ ታዳሚዎች ለመግለጽ የሚጠቀሙበትን ቋንቋ እንዲያስቡ 
እናበረታታለን። 

ልናስተዋውቃቸው ወይም ልናስወግዳቸው የምንፈልጋቸው የተወሰኑ ቃላቶች እነዚህ ናቸው፡-

TGG-ALM በአሁኑ 
ጊዜ በመንሰራባቸው 
አገሮቻችን ውስጥ 
መተዋወቅ ወይም 
መወገድ ያለባቸውን እና 
በዚህ የአቋም ወረቀት 
ቀጣይ ስሪቶች ውስጥ 
የሚቀመጡ ቋንቋዎችን 
እያሰባሰበ እገኛል።

አዲስ ማዕቀፍ፡:
እነዚህን ቁልፍ ትርጓሜዎች ወይም የሴት ልጅ ግርዛት ማብራሪያዎችን እናስተዋውቃለን።

•	 በሴቶች እና ልጃገረዶች ላይ የሚደርስ ጥቃት

•	 የሰብአዊ መብት ጥሰት

•	 የማሰቃየትና የእንግልት ዓይነት

•	 በልጃገረዶች እና በሴቶች ላይ የሚደርሰው እጅግ የከፋ ጥቃት እና መድልዎ በጎጂ የሥርዓተ-ፆታ ደንቦች ላይ የተመሰረተ 
ነው።

•	 በሴቶች እና ልጃገረዶች ላይ የሚፈጸም ወሲባዊ ጥቃት

•	 የወንጀል ጥፋት (የሴት ልጅ ግርዛት ወንጀል በሆነባቸው አገሮች)። የወንጀል ድርጊት።

•	 ጾታን መሰረት ያደረገ ጥቃት አይነት።

•	 የልጆች ጥቃት ዓይነት

•	 የስሜት መቃወስ ምንጭ

•	 ከለላ የመስጠት ጉዳይ

•	 ለጥቃት የተዳረጉ ማህበረሰቦች።

ዓላማችን የሚከተሉትን የሚያካትት ቋንቋን ለማስወገድ ነው፡-

•	 ከሴት ልጅ ግርዛት ተጎጂዎች በጾታዊ ደስታን ማግኘት እንደማይችሉ የሚያመላክት ነው።

•	 ወንዶች የሴት ልጅ ግርዛት ያልደረሰባቸው እንዲያገቡ የቀረበ ጥሪ ነው።

•	 የሴት ልጅ ግርዛት መቋረጥ አለበት ወይስ የለበትም በሚለው ላይ የወንዶች የመጨረሻ ውሳኔ እንዳላቸው አመላካች ነው።

•	 “ወንዶችን እና ወንዶችን ልጆችን ማሳተፍ”፡- ወንዶች ቀድሞውኑ በስልጣን ላይ ናቸው - የተሳተፉ እና የለውጥ ሃይሉን የያዙ 
ናቸው። ይልቁንም - የሴት ልጅ ግርዛትን ለማስቆም ስለሚሰሩ ተባባሪዎች እየተናገርን ነው።

በልዩ ሁኔታዎች ውስጥ ብቻ የምንጠቀመው ቋንቋ

የሕክምና መዘዞች መግለጫ - ይህንን በሕክምና አውድ ውስጥ ብቻ እንጠቀማለን

ማህበራዊ ደንብ - ከላይ እንደተገለፀው የሴት ልጅ ግርዛትን በማስረጃ በተደገፈ በንድፈ ሃሳባዊ ማዕቀፍ ውስጥ የሚያስቀምጥ 
ግልጽ፣ ግንዛቤ የተደረሰበት ምላሽ የመስጫ መንገድ ያለው ነገር ግን ጉዳዩን እንደ “መደበኛ” ወይም “ተቀባይነት ያለው” አድርጎ 
ሊያቃልል የሚችል የቃላት አገባብ ነው።

የሴት ልጅ ግርዛት የእድሜ ልክ አካላዊ እና ስነ ልቦናዊ ጉዳት ሊያደርስ ይችላል - ይህ በእውነቱ ትክክል ነው ነገር ግን ተጎጂዎቹን 
ላለማጥላላት ወይም ላለማሳፈር መጠንቀቅ አለብን። ይህ ማብራሪያ  ህይወት ሊቀይር የሚችለውን የሴት ልጅ ግርዛትን መዘዝን 
ለማስረዳት ይጠቅማል።

ችግር ያለበት ቋንቋ፡ በጭራሽ የማንጠቀምበት ምክንያት

ጎጂ ልማድ

አረመኔያዊ ልማድ

አጸያፊ ወንጀል

የሴት ልጅ ግርዛትን በህክምና ‘ደህንነቱ የተጠበቅ’ የመደረግ 
ስጋት ያሳስበናል።

የሴት ልጅ ግርዛትን ወንጀል ማድረግ ብቻ ድርጊቱን ያስቆማል 
የሚል 

ምክር እንዳንሰጥ ስጋት ይፈጥርብናል።

ስጋት

የሴት ልጅ ግርዛት አስከፊ ውጤቶች

የሴት ልጅ ግርዛት ሰለባ

የተገረዘች ሴት

ግለሰብን ላይ ተጎጂ የማድረግ እና የመድልዎ ስጋትን 
እንፈጥራለን።

መቁረጥ/ መግረዝ

መቁረጥ/ መገረዝ የሴት ልጅ ግርዛት የሚለው ቃል አካል ነው፣ 
ነገርግን ተጠቃሚዎች በተናጠል የሚጠቀሙት ከሆነ ጥንቃቄ 
እንዲወስዱ እንጠይቃለን።

ይህ ቃል በራሱ በግለሰቡ ላይ ጉዳትን ሊያመጣም ይችላል፣ 
ነገርግን በጤናው ዘርፍ ውስጥ ካሉ ከባለድርሻ አካላት ጋር 
በተገናኘ ግን መቁረጥ/ መተልተል የሚለውን ቃል መጠቀም 
በሴት ልጅ ግርዛት ምክንያት የሚደርሰውን ጉዳት ክብደት እና 
መጠን ለማሳየት ወሳኝ ነው።

ሃይማኖታዊ ልማድ

ባህላዊ ልማድ

የአመጽ ድርጊትን ተቀባይነት እንዳለው የባህል ወይም 
የሃይማኖት አካል አድርጎ የመመልከት አደጋ ይፈጥርብናል።

ግርዛት (የሴት)

አንዳንድ የተረጋገጡ የጤና ጥቅማ ጥቅሞች እና በጣም 
ዝቅተኛ ተጋላጭነት ካለው ከወንዶች ግርዛት ጋር የማነፃፀር 
ስጋር የፈጥርብናል።

የሚፈጽሙ ማህበረሰቦች
ባህሪውን መደበኛ የማድረግ ስጋት እንፈጥራለን። በምትኩ 
“ለጥቃት የተጋለጡ ማህበረሰቦችን” ይጠቀሙ

ሀሳብን ለማንፀባረቅ እና ተግባራዊ ለውጥ ለማምጣት 
ቀላል እርምጃዎች

በምትጠቀመው ቋንቋ ላይ የግል እና የቡድን አስተያየቶችን ለመምራት አንዳንድ የተጠቆሙ ዘዴዎች እና 

ጥያቄዎች እዚህ ይገኛሉ።

የግል አስተያየት እና ተግዳሮት

1.	� ከላይ ያለውን ሰንጠረዥ በመጠቀም፣ ግርዛትን በሚሰሩበት አውድ ውስጥ ግርዛትን 
ለመግለጽ በአሁኑ ጊዜ የሚጠቀሟቸው ወይም ጥቅም ላይ የሚውሉት የትኞቹን ቃላት፣ 
አገላለጾች እና ቋንቋዎች እንደሆኑ ይለዩ። የዚህ ቋንቋ አዎንታዊ ወይም አሉታዊ የኃይል 
ተለዋዋጭነቶችን ምንድን ናቸው?

2.	� ስለ ሴት ልጅ ግርዛት ያጋጠሞት በጣም የተለመዱ እና አስቸጋሪ ጥያቄዎች፣ እና ያጋጠሞት አፈ 
ታሪኮች የትኞቹ ናቸው? እንዴት መለሷቸው?

3.	� በቋንቋ ተጽዕኖ የሚያድሩባቸው የተሳተፉባቸው የሥራ ዘርፎች የትኞቹ ናቸው? በእነዚህ ላይ 
እንዴት ተጽዕኖ ማሳደር ይችላሉ? ከገንዘብ ማሰባሰብ እና ከአለም አቀፍ ቅስቀሳ እስከ 
ማህበረሰቡ ተሳትፎ እና የድጋፍ ገንዘብ መስጠት ድረስ ባሉት የሴት ልጅ ግርዛትን እንደ ጥቃት 
ለማስቀመጥ ምን የተዘጋጀ ወሰን አላችሁ? አክብሮትን የሚያሳይ፣ መተማመንን የሚፈጥር እና 
ልጃገረዶችን፣ ሴቶችን እና ተጎጂዊችን የሚያበረታታ ቋንቋ እንዴት መጠቀም ይቻላል? በጋራ 
አንዳንድ ሃሳቦችን ይፍጠሩ።

ይህ ቋንቋ ከሴት ልጅ 
ግርዛት ጀርባ ስላሉት 
አመንጪዎች እና እምነቶች 
እንዲሁም ለዚህ 
ስለምንሰጠው ምላሽ ምን 
ይላል?

የሴት ልጅ ግርዛትን 
ለመግለፅ እና 
ለማብራራት 
የምትጠቀምባቸውን 
ቃላት ያስቡ። ምንድን 
ናቸው?

የተለያዩ ቃላትን የመጠቀም 
ጥቅሞች እና ጉዳቶች 
ምንድናቸው??

Rየቡድን አስተያየት እና የለውጥ እድሎችን መለየት

•	 	 “የተሳሳተ” ቋንቋን ለመከታተል/ማሳደድ ሳይሆን ለሐቀኛ ውይይት የሚሆን አስተማማኝ ቦታ ይፍጠሩ እንጂ ። ይህ 
ደግሞ የመማሪያ አካባቢ፣ ፈራጅ ያልሆነ እና እድገትን የሚደግፍ መሆን አለበት።

•	 ይህንን በቡድንዎ ውስጥ መደበኛ እና ቀጣይነት ያለው ውይይት ያድርጉት - አሁን እየሰሩበት ያለውን ይመልከቱ እና 
በስራዎ እና በግንኙነቶችዎ ውስጥ የቋንቋ እና የምስል አጠቃቀምን የመተቸት እና የመመርመር ልምድ ይፍጠሩ። የትኞቹ 
እሴቶች ግልጽ ናቸው እና ከስር ምን ሊደበቅ ይችላል?

•	 •	ከተቻለ  ከእርስዎ ጋር እንዲሰሩ፣ ይተሰወሩ  ሁኔታዎችን እንዲለዩ እና በሚሰሩት ስራ ላይ ያላቸውን አመለካከት 

ለመረዳት እንዲረዳዎት በተጎጂዎችን ወደ ውይይቱ ይጋብዙ።

ለማሰላሰል እና ለመመርመር የሚከተሉትን እርምጃዎች ይውሰዱ።

•	 የሴት ልጅ ግርዛትን ለመግለጽ በአሁኑ ጊዜ የምትጠቀሙበት ወይም የሚሰሙትን ቋንቋ ያስቡ። እነዚህ ምን እንዲያስቡ 
እና እንዲሰማዎት ያደርጉዎታል?

•	 •	ሊጠቀሙባቸው የሚችሏቸው አማራጭ ቃላት/ቃላቶች ምን ምን ናቸው? እነዚህ እንዴት እርስዎ የሚወስዷቸውን 
እርምጃዎች ወይም እርስዎ የሚያደርጉትን  ይለውጣሉ?

•	 “ጥቃት” ማለት ለእርስዎ ምን ማለት ነው? ቃሉ ምን እንዲመልሱ እና ለአንድ ጉዳይ ምላሽ እንዲሰጡ ያደርግዎታል? 
የሴት ልጅ ግርዛትን እንደ ጥቃት ለመሰየም የሚሰጡትን ምላች እንዴት ይለውጣል። 

በአሁኑ ጊዜ እየሰሩባቸው እና እያመረቱ ያሉትን ሁለቱንም በጽሁፍ እና በምስል ላይ የተመሰረቱ መሳሪያዎች/ሃብቶችን 
ይመልከቱ።

የፕሮግራም ምላሾች -
በድርጅትዎ ውስጥ ወደ ጥልቅ፣ የእሴቶች ለውጥ ይመራል
 
እንዲሁም በፕሮግራሞቻችን ላይ የምንጠቀማቸውን ቃላቶች እና ምስሎች በአግልፅ በመቀየር የልጃገረዶችን፣ ሴቶችን እና 
የተጎጂዎችን ድምጽ እና አመለካከቶች ወደ ስራችን ለማምጣት የውሳኔ አሠጣጣችንን እና እቅዳችንን የሚመሩ ተፅእኖዎችን 
የመቀየር ሃላፊነት እና እድል አለን።

ይህ የሚከተሉትን ሊያካትት ይችላል-

•	 •	ሴቶችን እና ልጃገረዶችን በፕሮግራምች መሀከል ላይ ማስቀመጥ፣ አቀራረብ ዘዴዎችን፣ እንቅስቃሴዎችን እና ቋንቋን 
ለመወሰን ድምፃቸው እና ውክልናቸውን ማካተት።

•	 •	በሚሰራ እና በማይሰራ ነገር ላይ ልምዶቻቸውን እና አመለካከታቸውን ማዳመጥ እና ምክራቸውን መቀበል። አዲስ 
ሀሳቦችን እና የተለያዩ አመለካከቶችን ወደ ፊት ለማምጣት አብሮ የመፍጠር ሂደቶችን መመልከት።

•	 •	ሰራተኞቻችሁን ሴትን ልጅ ማዕከል ባደረገ ፕሮግራም እና በስርዓተ-ፆታ ለውጥ አቀራረቦች ላይ ማሰልጠን። ሁሉም 
ቁሳቁሶች በእኛ ዌብሳይት ላይ ይገኛሉ፡  https://thegirl Generation.org/global-public-goods/

•	 •	ተጎጂዎች ሰዎችን በስራዎ ውስጥ ያካትቱ - ግን መልሰው በማይጎዳ ወይም በድጋሚ በማይቀሰቅስ መንገድ ያድርጉት። 
ተጎጂዎች ሰዎች በክፍሉ ውስጥ ሰፊ ቦታ ሲሰጣቸው ስለምንጠቀምበት ቋንቋ በጥንቃቄ እንድናስብ እንገደዳለን። 
እይታቸውን እንዲያጋሩ  ደህንነታቸውን ለመጠበቅ በተዘጋጁ የጥበቃ ዘዴዎች የራሳቸውን ደህንነት እንዲንከባከቡ ።

•	 •	ይህ በተለየ መንገድ እንድንናገር እና ባህሪ እንድናሳይ፣ የተጎጂዎች የምናደርገውን ነገር የሚገነዘቡበት እና 
የሚተረጉሙበትን መንገድ ጠንቅቀን እንድናውቅ ያደርጋል።

በጊዜ ሂደት፣ አላማችን የጉዳይ ጥናቶችን እና የዚህን ጥልቅ ፕሮግራማዊ ምላሽ በተግባር ማሳየት ነው።

https://thegirl Generation.org/global-public-goods/ 

በድርጊት ውስጥ ቋንቋ ያለው የለውጥ ኃይል

የቀጣዩ መንገድ

በዚህ በTGG-ALM ጉዟችን ዘላቂ ለውጥ ለማምጣት ቋንቋ ያለውን ኃይል እንደ አንድ 
ትልቅ ጉልበት እናያለን።

በዋናነት የሴት ልጅ ግርዛትን ለማስወገድ በሚደረገው እንቅስቃሴ ውስጥ በሚጠቀሟቸው በተጠቀሱት 
ቃላት እና ቋንቋዎች ላይ እራስዎን እና በዙሪያዎ ያሉትን ሰዎች የራስ ግምገማ እንዲያደርጉ እንዲመሩ።

ዋና መልእክታችን የምንጠቀመው ቋንቋ የሴት ልጅ ግርዛትን ለማስወገድ በፕሮግራም እና በውትወታ ስራ 
ላይ ትልቅ አንድምታ አለው ነው። ምንነቱን ስንጠራው ውሳኔ ሰጪዎች ያዳምጣሉ። የታደሰው፣ ጠንካራ 
አቋማችን የሴት ልጅ ግርዛትን በሴቶች እና ልጃገረዶች ላይ የሚፈጸም ጥቃት እና በደል መግለጽ ሲሆን 
ይህም ከእኩልነት አለመኖር እና ከአድሎአዊ ማህበራዊ ደንቦች የመነጨ ነው። የሴት ልጅ ግርዛትን 
ባህላዊ ወይም ሀይማኖታዊ እንደሆነ እና የጥቃት እና የወንጀል ድርጊት ብቻ ሳይሆን የአለም አቀፍ 
የሰብአዊ መብት ስጋት እንደሆነ አስተካክለው ይግለጹ እና ይሰይሙ።

ይቀላቀሉናል?

ምስጋና

ህ የሥራ አቋም ወረቀት ዝግጅት፣ ከብዙ የቡድን አባላት እና የTGG-ALM ፕሮግራም አጋሮች አስተዋፅዖ የተገኘ ትብብር ውጤት ነው። በሂደቱ 
ውስጥ ለቀረቡት ጠቃሚ ግብአቶች፣ አስተያየቶች እና ግምገማዎች አመስጋኞች ነን። ወረቀቱን በተመለከተ ለማንኛውም ተጨማሪ መረጃ 

ወይም ጥያቄ፣ እባክዎን ሌይላ ሁሴንን፣ የአለምአቀፍ አድቮኬሲ ዳይሬክተር፣ TGG-ALM ፕሮግራምን ያግኙ፡  
 l.hussein@options.co.uk

